
Сіз адалсыз ба?
екіншісі
«Жамандыққа жамандықпен қайтармаңдар! Іс-әрекеттеріңнің жұрт алдында ізгі болуына тырысыңдар.»
(Римд 12:17)
Сауалнама нәтижесінде көктен қайта туылғанға дейін мәсіхшілердің мінез-құлқы мен көктен қайта туылғаннан кейін мәсіхшілердің мінез-құлқында айырмашылықтар аз екендігі анықталды. Мәсіхшілер жаңалықтары агенттігі хабарлағандай, «...зерттеу үш санаттың - заңсыз есірткі қолдану, мас күйде көлік айдау және неке адалдығын бұзу – аясында жүргізілді, сауалнаманың нәтижесінде, көктен қайта туылған мәсіхшілер екінші топқөа қарағанда нашарлау нәтиже көрсетті.». Сауалнама жүргізген адамдардың бірі: «Біздің не айтқанымыз бен біздің не істейтініміз арасында аз немесе мүлдем байланыс жоқ. Адамдарда жауапкершілік сезімі өте аз».
Көп уақыт бұрын, Пауыл Ефестіктерге күшті сөздер жазды: «Ұры болған енді ұрлық жасамасын, керісінше, адал еңбек етіп, тапқан табысынан мұқтаждарға үлестірсін.» (Ефестік. 4:28) Пауылдың жазғанынан, Иса Мәсіхке сенгендер адалдық туралы көп ойланбағаны анық болды, бірақ Пауыл оларға Иса Мәсіхке деген сенім адалдықпен бірге жүретіндігін ескертті. 
Банкомат кезегінде тұрғандарды айыптамас бұрын, мына сұрраққа жауап беріп көрейік: «Егер дүкенде сізге байқамай артық ақша берсе, сіз дүкен қызметкеріне айтасыз ба? Әлде сіз: «Бұл менің кінәм емес, оның кінәсі ғой!»  - деп ойлайсыз ба? Адалдық сіз үшін міндеттеме ме?
Кезекте тұрып, артық ақшаны дұрыс емес жолмен алғандар жауапсыз қалды ма деген сұрақ туындаса, уайымдамаңыз, бұның жауабы: әрине, жоқ! Кімнің қанша ақша артық шығарып алғандарын банк білді, бірақ мені таңқалдырған нәрсе мынау - банкті «тонап алу» үшін кезекте тұрған ондаған, тіпті жүздеген адамдар ішінде тек қана екі адамда ғана оларға тиесілі емес ақшаны қайтаруға жауапкершіліктері болды. Киелі Кітапта былай жазылған: «Біліп қойыңдар, онда осы күнәларыңның зардабын тартпай қоймайсыңдар.» (Руларды санау 32:23)
